
Subrahmanya Aradhanam

సుబ్రహ్మణ్యారాధనమ్

ప్రక్షాళితపాణిపాదః
దేవసేనాపతే వల్లీదేవీహృత్కఞ్జమన్దిర    ।
యావత్పూజాం కరిష్యేఽహం ప్రసన్నో  భవ మే ప్రభో  ॥
ఇతి సమ్ప్రార్థ్య  ఆసనం పరికల్ప్య,ఆచమ్య,
శుక్లామ్బరధరం  విష్ణుం  శశివర్ణం  చతుర్భుజమ్ ।
ప్రసన్నవదనం  వన్దే సర్వవిఘ్నోపశాన్తయే ॥
ప్రాణానాయమ్య  ఆదౌ గణపతిపూజా సఙ్కల్పః,
తదేవ లగ్నం సుదినం తదేవ తారాబలం చన్ద్రబలం  తదేవ ।
విద్యాబలం దైవబలం  తదేవ లక్ష్మీపతే తేఽఙ్ఘ్రియుగం  స్మరామి ॥
కరిష్యమాణస్య కర్మణః అవిఘ్నేన పరిసమాప్త్యర్థం  ఆదౌ మహాగణపతిపూజాం
కరిష్యే, తదఙ్గం  కలశపూజాం చ కరిష్యే, ఇతి సఙ్కల్ప్య,
కలశపూజా- కలశం గన్ధపుష్పాక్షతైరభ్యర్చ్య  , కలశం స్పృశన్
కలశస్య ముఖే విష్ణుః  కణ్ఠే రుద్రస్సమాశ్రితః   ।
మూలే తత్ర స్థితో  బ్రహ్మా  మధ్యే మాతృగణాః స్మృతాః ॥
కుక్షౌ తు సాగరాస్సర్వే సప్తద్వీపా వసున్ధరా  ।
ఋగ్వేదోఽథ యజుర్వేదః సామవేదోఽప్యథర్వణః ॥
అఙ్గైశ్చ  సహితాః సర్వే కలశామ్బు సమాశ్రితాః  ।
సర్వే సముద్రాః  సరితస్తీర్థాని  చ నదా హ్రదాః  ।
ఆయాన్తు దేవపూజార్థం  దురితక్షయకారకాః ॥
గఙ్గే చ యమునే చైవ  గోదావరి సరస్వతి ।
నర్మదాసిన్ధుకావేర్యో  జలే కురుత సన్నిధిమ్ ॥
మన్త్రః  -ఆపో వా ఇదఁ సర్వం విశ్వా భూతాన్యాపః ప్రాణా  వా ఆపః పశవ
ఆపోఽన్నమాపోఽమృతమాపస్సమ్రాడాపో  విరాడాపస్స్వరాడాపశ్ఛన్దాఁస్యాపో

సుబ్రహ్మణ్యారాధనమ్

జ్యోతీఁష్యాపో యజూఁష్యాపస్సత్యమాపస్సర్వా దేవతా ఆపో భూర్భువస్సువరాప
ఓం ఇతి జపిత్వా కలశోదకేన పూజాద్రవ్యాణి  దేవమాత్మానఞ్చ ప్రోక్ష్య
గణపతి పూజా ।
“గణానాం త్వా గణపతిꣳ హవామహే కవిం కవీనాముపమశ్రవస్తమమ్   ।
జ్యేష్ఠరాజం  బ్రహ్మణాం  బ్రహ్మణస్పత  ఆనశ్శ‍ృణ్వన్నూతిభిస్సీద సాదనమ్ ।”
మహాగణపతిం ధ్యాయామి,అస్మిన్ బిమ్బే మహాగణపతిమావాహయామి ॥
మహాగణపతయే నమః ఆసనం సమర్పయామి । పాద్యం సమర్పయామి । అర్ఘ్యం
సమర్పయామి । ఆచమనీయం సమర్పయామి । స్నానం సమర్పయామి ।
స్నానానన్తరం
ఆచమనీయం సమర్పయామి । వస్త్రాణి  సమర్పయామి ।యజ్ఞోపవీతం  సమర్పయామి
।
గన్ధాన్  ధారయామి । గన్ధోపరి  అక్షతాన్ సమర్పయామి । పుష్పైః  పూజయామి ॥
ఓం సుముఖాయ నమః ఏకదన్తాయ । కపిలాయ । గజకర్ణకాయ  । లమ్బోదరాయ ।
వికటాయ । విఘ్నరాజాయ । గణాధిపాయ । ధూమకేతవే । గణాధ్యక్షాయ ।
భాలచన్ద్రాయ  । గజాననాయ । వక్రతుణ్డాయ   । శూర్పకర్ణాయ  । హేరమ్బాయ ।
స్కన్దపూర్వజాయ  । మహాగణాధిపతయే నమః । నానావిధపత్రపుష్పాణి
సమర్పయామి ॥
ధూపమాఘ్రాపయామి  । దీపం దర్శయామి । ధూపదీపానన్తరం ఆచమనీయం
సమర్పయామి । ఓం భూర్భువస్సువః । తత్సవితుర్వరేణ్యం భర్గో దేవస్య
ధీమహి । ధియోయో నః ప్రచోదయాత్  । దేవ సవితః ప్రసువ  । సత్యం
త్వర్తేన  పరిషిఞ్చామి । అమృతోపస్తరణమసి ఓం ప్రాణాయ  స్వాహా, ఓం
అపానాయ స్వాహా, ఓం వ్యానాయ స్వాహా, ఓం ఉదానాయ స్వాహా, ఓం సమానాయ
స్వాహా,

ఓం బ్రహ్మణే  స్వాహా, బ్రహ్మణి  మ ఆత్మాఽమృతత్త్వాయ । మహాగణపతయే
నమః..........నివేదయామి మహాగణపతయే నమః మధ్యే మధ్యే పానీయం
సమర్పయామి । మహాగణపతయే నమః తామ్బూలం సమర్పయామి ।
మహాగణపతయే
నమః నీరాజనం సమర్పయామి ।
వక్రతుణ్డ  మహాకాయసూర్యకోటిసమప్రభ  ।
అవిఘ్నం కురు మే దేవ సర్వకార్యేషు సర్వదా ॥

మహాగణపతయే నమః మన్త్రపుష్పం  సమర్పయామి । మహాగణపతయే నమః
ప్రదక్షిణ  నమస్కారాన్ సమర్పయామి । సర్వోపచార పూజాస్సమర్పయామి ॥
మన్త్రహీనం  క్రియాహీనం  భక్తిహీనం గణాధిప ।
పూజితం యన్మయా దేవ పరిపూర్ణం  తదస్తు తే ।
అనయాపూజయా శ్రీమహాగణపతిః  ప్రీయతామ్  ॥
సఙ్కల్పః-మమోపాత్త సమస్త దురిత క్షయద్వారా శ్రీపరమేశ్వర
ప్రీత్యర్థం  ,శుభే శోభనే ముహూర్తే అద్య బ్రహ్మణః  ద్వితీయపరార్ధే
శ్వేతవరాహకల్పే వైవస్వతమన్వన్తరే  అష్టావింశతితమే  కలౌయుగే
ప్రథమే  పాదే జమ్బూద్వీపే భారతవర్షే భరతఖణ్డే మేరోర్దక్షిణే
పాశ్వే శకాబ్దే అస్మిన్ వర్తమానే వ్యావహారికే
ప్రభవాదిషష్టిసంవత్సరాణాం   మధ్యే.....నామ
సంవత్సరే.....అయనే.....ఋతౌ.....మాసే.....పక్షే
.....వాసరయుక్తాయాం.....నక్షత్రయుక్తాయాం
శుభయోగ శుభకరణైవం  గుణ విశేషణ
విశిష్టాయాం  అస్యాం.....శుభతిథౌ అస్మాకం సకుటుమ్బానాం
శ్రీవల్లీదేవసేనాసమేతశ్రీసుబ్రహ్మణ్యప్రసాద      సిద్ధ్యర్థం  , తత్ప్రసాదేన
శ్రీవల్లీదేవసేనా   సమేత శ్రీసుబ్రహ్మణ్యేశ్వర   ముద్దిశ్య  యావచ్ఛక్యం
ధ్యానావాహనాది షోడశోపచార పూజాం కరిష్యే ॥ అప ఉపస్పృశ్య,
విఘ్నేశ్వర ముద్వాస్య ॥
ప్రాణప్రతిష్ఠా   - ఓం అస్య శ్రీవల్లీదేవసేనాసమేత   శ్రీసుబ్రహ్మణ్యేశ్వర 
ప్రాణ  ప్రతిష్ఠా  మహామన్త్రస్య  - బ్రహ్మ  విష్ణు మహేశ్వరా ఋషయః ।
ఋగ్యజుస్సామాథర్వాణి ఛన్దాంసి  । ప్రాణశక్తిః  పరా దేవతా ।
హ్రాం  బీజమ్ । హ్రీం  శక్తిః  । హ్రూం  కీలకమ్ । శ్రీవల్లీదేవసేనాసమేత 
శ్రీసుబ్రహ్మణ్యేశ్వర   ప్రాణప్రతిష్ఠార్థే    జపే వినియోగః ।
అథ కరన్యాసః ।
హ్రాం  అఙ్గుష్ఠాభ్యాం   నమః ।
హ్రీం  తర్జనీభ్యాం  నమః ।
హ్రూం  మధ్యమాభ్యాం నమః ।
హ్రైం  అనామికాభ్యాం నమః ।
హ్రౌం  కనిష్ఠికాభ్యాం  నమః ।
హ్రః  కరతలకరపృష్ఠాభ్యాం  నమః । ఏవం హృదయాదిన్యాసః ।

భూర్భువస్స్వరోమితి దిగ్బన్ధః  । ధ్యానమ్-

రక్తామ్భోధిస్థపోతోల్లసదరుణ   సరోజాధిరూఢా కరాబ్జైః
పాశం కోదణ్డమిక్షూద్భవ  మళిగుణమప్యఙ్కుశం పఞ్చబాణాన్ ।
విభ్రాణాఽసృక్కపాలం  త్రినయన  లసితా పీనవక్షోరుహాఢ్యా
దేవీ బాలార్కవర్ణా భవతు సుఖకరీ ప్రాణశక్తిః   పరా నః ॥
ఓం ఆం హ్రీం  క్రోం  యం రం లం వం శం షం సం హ్రౌం  హంసః సోహం
సోహం హంసః అస్య ప్రాణాః  మమ ప్రాణాః  శ్రీవల్లీదేవసేనాసమేత 
శ్రీసుబ్రహ్మణ్యేశ్వరజీవో   మమ జీవః వాఙ్మనశ్చక్షుః శ్రోత్ర  జిహ్వా
ఘ్రాణ  ప్రాణాపానవ్యానోదానసమానైః   సహ ఇహాగత్య సుఖం చిరం తిష్ఠన్తు
స్వాహా ।
మన్త్రః - అసునీతే పునరస్మాసు చక్షుః పునః ప్రాణమిహ  నో ధేహి భోగమ్ ।
జ్యోక్పశ్యేమ సూర్యముచ్చరన్తమనుమతే మృడయా నస్స్వస్తి । అమృతం
వై ప్రాణాః  అమృతమాపః ప్రాణానేవ  యథాస్థానముపహ్వయతే  ॥
స్వామిన్ సర్వజగన్నాథయావత్పూజావసానకమ్ ।
తావత్త్వం ప్రీతిభావేన  బిమ్బేఽస్మిన్ సన్నిధిం కురు ॥
ఆవాహితో భవ । స్థాపితో  భవ । సన్నిహితో భవ । సన్నిరుద్ధో భవ ।
అవకుణ్ఠితో  భవ । సుప్రసన్నో  భవ । వరదో భవ । స్వామిన్ ప్రసీద
ప్రసీద  ॥
మన్త్రః -ఆ త్వా వహన్తు హరయస్సచేతసః శ్వతైరశ్చైస్సహ   కేతుమద్భిః ।
వాతా జితైర్బలవద్భిర్మనోజవైరాయాహి   శీఘ్రం  మమ హవ్యాయ శర్వోమ్ ॥
॥ ఇతి జపిత్వా అక్షతాన్ పుష్పాణి చ దేవతోపరి ప్రక్షిపేత్  ॥
ప్రాణప్రతిష్ఠాన్తే     కిఞ్చిన్నివేదనం కుర్యాత్ ॥
పీఠపూజా-గుం గురుభ్యో నమః । గం గణపతయే నమః ।
ఆధారశక్త్యై  నమః । మూలప్రకృత్యై   నమః । ఆదికూర్మాయ నమః । అనన్తాయ నమః ।
పృథివ్యై  నమః । శ్వేతఛత్రాయ  నమః । సితచామరాభ్యాం నమః ।
ధర్మకన్దాయ  నమః । జ్ఞాననాళాయ  నమః । వైరాగ్యకర్ణికాయ   నమః ।
ఐశ్వర్య పత్రాయ  నమః । యోగపీఠపద్మాయ నమః ॥
పీఠ శక్తిపూజా -వామాయై నమః । జ్యేష్ఠాయై  నమః । శ్రేష్ఠాయై   నమః ।
రౌద్ర్యై  నమః । కాళ్యై  నమః । కలవికరణ్యై  నమః । బలవికరణ్యై  నమః ।

బలాయై నమః । బలప్రమథిన్యై   నమః । సర్వభూతదమన్యై  నమః ।
మనోన్మన్యై  నమః । ఓం నమో భగవతే సకల గుణాత్మశక్తియుక్తాయ
అనన్తాయ మహాయోగపీఠాత్మనే నమః ॥
శఙ్ఖపూజా - శఙ్ఖాధారం  ప్రక్షాళ్య  । శఙ్ఖాధారాయ  నమః ఇతి ఆధారం
నిక్షిప్య । శఙ్ఖం  ప్రక్షాళ్య  ఆధారే విన్యస్య । పాఞ్చజన్యాయ నమః ।
పర్జన్యాయ  నమః । ధవళాయ నమః । సుస్వనాయ నమః । ఇత్యక్షతాదిభిః
శఙ్ఖమభ్యర్చ్య  । జలేన శఙ్ఖమాపూర్య  హస్తేన సంస్పృశ్య
శఙ్ఖం  చన్ద్రార్కదైవత్యం   మధ్యే వరుణదైవతమ్  ।
పృష్ఠే ప్రజాపతిం  విద్యాదగ్రే గఙ్గాం  సరస్వతీమ్ ॥
శఙ్ఖమూలే  స్థితో  బ్రహ్మా  శఙ్ఖమధ్యే  సరస్వతీ ।
శఙ్ఖాగ్రే  సర్వతీర్థాని  తస్మాచ్ఛాఙ్ఖం  ప్రపూజయే  ॥
సుబ్రహ్మణ్యమూలమన్త్రం   అష్టవారం  జపిత్వా బిమ్బం పూజాద్రవ్యాణి  ఆత్మానం
చ శఙ్ఖతీర్థేన   ప్రోక్ష్య  । గాయత్ర్యా  పునశ్శఙ్ఖం  పూరయిత్వామూలేన
దేవతామావాహ్య సమస్తోపచారాన్ సమర్పయామి ఇతి పూజయేత్ ॥
సుబ్రహ్మణ్యపూజాక్రమః   ॥
సుబ్రహ్మణ్యమజం  శాన్తం కుమారం కరుణాలయమ్ ।
కిరీటహారకేయూరమణికుణ్డలమణ్డితమ్   ॥ ౧॥
షణ్ముఖం ద్వాదశభుజం శూలాద్యాయుధధారిణమ్ ।
స్మితవక్త్రం  ప్రసన్నాభం  స్తూయమానం సదా బుధైః  ॥ ౨॥
వల్లీదేవీప్రాణనాథం   వాఞ్ఛితార్థప్రదాయకమ్   ।
సింహాసనే సుఖాసీనం సూర్యకోటిసమప్రభమ్  ।
దేవం వన్దే సదా భక్త్యా స్వాన్తః కరణనిర్మలః ॥ ౩॥
శ్రీవల్లీదేవసేనాసమేతం   శ్రీసుబ్రహ్మణ్యం   ధ్యాయామి ॥
ఆవాహయామి విశ్వేశం స్కన్దం  సర్వగుణాకరమ్ ।
సర్వదుష్కృతివిధ్వంసం సాక్షాద్రుద్రస్వరూపిణమ్   ॥ ౪॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరం   ఆవాహయామి ॥
సువర్ణవజ్రమాణిక్యపుష్యరాగాదిసున్దరమ్    ।
తుభ్యం సింహాసనం దాస్యే ప్రసీద  మమ సర్వదా ॥ ౫॥

శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః -
రత్న ఖచిత సింహాసనం సమర్పయామి ॥
భక్తమన్దారపాదాబ్జం   సంసారార్ణవతారక  ।
పాద్యం గృహాణ వరద పాపారణ్యాశుశుక్షణే ॥ ౬॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః పాద్యం సమర్పయామి ॥
కర్పూరాగరుకస్తూరీసుపుష్పైర్మిశ్రితోదకమ్   ।
అర్ఘ్యం  గృహాణ దేవేశ కరుణావరుణాలయ ॥ ౭॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః అర్ఘ్యం  సమర్పయామి ॥
తుఙ్గభద్రా  కృష్ణవేణీ  కావేరీ చ పినాకినీ ।
తాసాం పానీయమానీయ దదామ్యాచమనీయకమ్ ॥ ౮॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః ఆచమనీయమ్ సమర్పయామి ॥
గీర్వాణానీకినీనాథ ప్రణతార్తిప్రభఞ్జన    ।
మధుపర్కం గృహాణేదం పాహి మాం కరుణానిధే ॥ ౯॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః మధుపర్కం సమర్పయామి ॥
శర్కరామధుగోక్షీరఫలసారఘృతైర్యుతమ్  ।
పఞ్చామృతస్నానమిదం బాహులేయ గృహాణ భో ॥ ౧౦॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః పఞ్చామృతస్నానం సమర్పయామి
॥
(పఞ్చామృతమేలన మన్త్రాః -
(౧) పయః = (milk) - “ఆప్యాయస్వ సమేతు తే విశ్వతః సోమ వృష్ణియమ్  ।
భవా వాజస్య సఙ్గ్థే ।”
(౨) దధి = (curd) - “దధిక్రావ్ణ్ణో  అకారిషం జిష్ణోరశ్వస్య
వాజినః । సురభి నో ముఖా కరత్ ప్రణ  ఆయూఁషి తారిషత్ ।”
(౩)ఆజ్యమ్ = - (ghee) “శుక్రమసి  జ్యోతిరసి తేజోంసి దేవో
వస్సవితోత్పునాత్వచ్ఛిద్రేణ  పవిత్రేణ  వసోస్సూర్యస్య రశ్మిభిః ।”
(౪)మధు = (honey)- “మధు వాతా ఋతాయతే మధుక్షరన్తి సిన్ధవః  ।
మాధ్వీర్నస్సన్త్వోషధీః ।”
(౫) శర్కరా = (sugar) - “స్వాదుః పవస్వ దివ్యాయ జిన్వనే
స్వాదురిన్ద్రాయ  సుహవే తు నామ్నే । స్వాదుర్మిత్రాయా  వరుణాయ వాయవే
బృహస్పతయే మధుమాఁ అదాభ్యః ।”)

ఫలోదకం = (fruit juice) - “యాః ఫలినీర్యా అఫలా అపుష్పాయాశ్చ పుష్పిణీః ।
బృహస్పతిప్రసూతాస్తా  నో ముఞ్చన్త్వఁహసః ।”
గఙ్గాదిపుణ్యతీర్థేభ్యః   సమాహృత్య సువాసితమ్ ।
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః రం ఫలోదకేన స్నపయామి ॥
శుద్ధోదకస్నానమిదం  గృహాణ శిఖివాహన ॥
మన్త్రః  -ఆపోహిష్ఠా మయో భువః । తా న ఊర్జే దధాతన । మహే రణాయ
చక్షసే । యోవశ్శివతమో రసః । తస్య భాజయతేహ నః । ఉశతీరివ
మాతరః । తస్మా అరం గమామ వః । యస్య క్షయాయ జిన్వథ । ఆపో జనయథా
చ నః ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః శుద్ధోదకస్నానం  సమర్పయామి ॥
ఏలాలవఙ్గకస్తూరీకర్పూరాదిసువాసితైః   ।
తీర్థైరాచమ్యతాం  దేవ గఙ్గాధరసుతావ్యయ  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః ,ఆచమనీయం సమర్పయామి ॥
మన్త్రః - “అభివస్త్రా సువసనాన్యర్షాభి  ధేనోస్సుదుఘాః పూయమానాః ।
అభిచన్ద్రా  భర్తవే నో హిరణ్యోఽభ్యశ్వాన్ రథినో దేవ సోమ ॥”

దుకూలవస్త్రయుగళం  ముక్తాజాలసమన్వితమ్ ।
ప్రతిగృహ్ణీష్వ   గాఙ్గేయ  భక్తాపద్భఞ్జనక్షమ  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః వస్త్రయుగ్మం  సమర్పయామి ॥
మన్త్రః - “యజ్ఞోపవీతం  పరమం పవిత్రం  ప్రజాపతేర్యత్సహజం
పురస్తాదాయుష్యమగ్రియం  ప్రతిముఞ్చ  శుభ్రం  యజ్ఞోపవీతం  బలమస్తు
తేజః ॥”

రాజతం బ్రహ్మసూత్రఞ్చ   కాఞ్చనఞ్చోత్తరీయకమ్ ।
సుబ్రహ్మణ్య  మహాభాగ గృహాణ సురనాయక ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః యజ్ఞోపవీతం  సమర్పయామి ॥
నిత్యాగ్నిహోత్రసమ్భూతం  విరజాహోమపావితమ్ ।
గృహాణ భస్మ హే స్వామిన్ భక్తానాం భూతిదాయక ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః ధారణార్థం  భస్మ సమర్పయామి ॥
మన్త్రః -

“గన్ధద్వారాం  దురాఘర్షాం  నిత్యపుష్టాం  కరీషిణీమ్ ।
ఈశ్వరీం సర్వభూతానాం త్వామిహోపహ్వయ శ్రియమ్  ॥”

కస్తూరీకుఙ్కుమాద్యైశ్చ  వాసితం సహిమోదకమ్ ।
గన్ధం  విలేపనార్థాయ  గృహాణ క్రౌఞ్చదారణ  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః గన్ధాన్  ధారయామి ॥
అక్షతా ధవళా దివ్యాశ్శాలీయాస్తణ్డులాశ్శుభాః  ।
కాఞ్చనాక్షతసంయుక్తా గృహ్యన్తాం శమ్భునన్దన  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః అక్షతాన్ సమర్పయామి ॥
పున్నాగవకుళాశోకనీపపాటలిజాని చ ।
వాసన్తికాబిల్వజాజీపుష్పాణి స్వీకురు ప్రభో  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః నానావిధ పుష్పాణి సమర్పయామి
॥
అఙ్గపూజా  ॥ సురవన్దితపాదాయ  నమః -పాదౌ పూజయామి ।
ముకురాకారజానవే నమః - జానునీ పూజయామి । కరిరాజకరోరవే నమః - ఊరూ
పూజయామి ।
రత్నకిఙ్కిణికాయుక్తకటయే నమః - కటిం పూజయామిరమ్ । గుహాయ నమః -
గుహ్యం పూజయామి । హేరమ్బసహోదరాయ నమః - ఉదరం పూజయామి ।
సునాభయే నమః -నాభిం పూజయామి । సుహృదే నమః -హృదయం పూజయామి ।
విశాలవక్షసే నమః - వక్షః పూజయామి ।
కృత్తికాస్తనన్ధయాయ  నమః - స్తనౌ పూజయామి ।
శత్రుజయోర్జితబాహవే   నమః -బాహూన్ పూజయామి ।
శక్తిహస్తాయ  నమః -హస్తాన్ పూజయామి ।పుష్కరస్రజే  నమః - కణ్ఠాన్  పూజయామి ।
షణ్ముఖాయ నమః -ముఖానిపూజయామి ।సునాసాయ నమః -నాసికాః పూజయామి
।
ద్విషణ్ణేత్రాయ   నమః - నేత్రాణి  పూజయామి ।
హిరణ్యకుణ్డలాయ  నమః - కర్ణాన్  పూజయామి ।
భాలనేత్రసుతాయ  నమః -ఫాలాని పూజయామి ।
వేదశిరోవేద్యాయ నమః - శిరాంసి పూజయామి ।
సేనాపతయే నమః - సర్వాణ్యఙ్గాని  పూజయామి ।
(అష్టోత్తరశతనామార్చనం   అష్టోత్తర   సహస్రనామార్చనం

వల్లీదేవసేనయోరప్యష్టోత్తరశతనామార్చనే    కుర్యాత్ ॥)

మన్త్రః -
ధూరసి ధూర్వ ధూర్వన్తం తం యోఽస్మాన్ ధూర్వతి తం ధూర్వ
యం వయం ధూర్వామః ॥”

దశాఙ్గం  గుగ్గులూపేతం  సుగన్ధి సుమనోహరమ్ ।
కపిలాఘృతసంయుక్తం ధూపం గృహ్ణీష్వ  షణ్ముఖ ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః ధూపమాఘ్రాపయామి  ॥
మన్త్రః -
“ఉద్దీప్యస్వ  జాతవేదోఽపఘ్నన్నిరృతిం మమ । పశూఁశ్చ
మహ్యమావహ జీవనఞ్చ దిశో దిశ । మా నో హిఁసీజ్జాతవేదో  గామశ్వం
పురుషం జగత్ । అబిభ్రదగ్న  ఆగహి శ్రియా మా పరిపాతయ ॥”

సాజ్యం త్రివర్తిసంయుక్తం   వహ్నినాయోజితం మయా ।
దీపం గృహాణ స్కన్ద త్వం త్రైలోక్యతిమిరాపహమ్  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః దీపం సన్దర్శయామి  ॥
మన్త్రః - ఓం భూర్భువస్సువః । తత్సవితుర్వరేణ్యం భర్గో దేవస్య ధీమహి ।
ధియోయోనః ప్రచోదయాత్  । దేవ సవితః ప్రసువ  । సత్యం త్వర్తేన
పరిషిఞ్చామి । అమృతోపస్తరణమసి । ఓం ప్రాణాయ  స్వాహా । అపానాయ స్వాహా ।
వ్యానాయ స్వాహా । ఉదానాయ స్వాహా । సమానాయ స్వాహా । బ్రహ్మణే  స్వాహా ।
మధు వాతా ఋతాయతే మధు క్షరన్తి సిన్ధవః  । మాధ్వీర్నస్సన్త్వోషధీః ।
మధు నక్తముతోషసి మధుమత్పార్థివఁ  రజః । మధు ద్యౌరస్తు నః పితా ।
మధుమాన్నో వనస్పతిర్మధుమాఁ అస్తు సూర్యః । మాధ్వీర్గావో  భవన్తు నః ।
మధు మధు మధు । అఙ్గుష్ఠమాత్రః    పురుషోఽఙ్గుష్ఠఞ్చ   సమాశ్రితః  ।
ఈశస్సర్వస్య జగతః ప్రభుః  ప్రీణాతి  విశ్వభుక్ ॥
లేహ్యం చోష్యఞ్చ భోజ్యఞ్చ పానీయం షడ్రసాన్వితమ్  ।
భక్ష్యశాకాదిసంయుక్తం నైవేద్యం  స్కన్ద గృహ్యతామ్ ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః
.....మహానైవేద్యం  నివేదయామి ॥
పానీయం పావనం శ్రేష్ఠం   గఙ్గాదిసరిదాహృతమ్  ।
దాహోపశమనార్థం  త్వం సంగృహాణ షడానన ॥

శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః మధ్యే మధ్యే పానీయం
సమర్పయామి ।
హస్తప్రక్షాళనం  సమర్పయామి । పాదప్రక్షాళనం  సమర్పయామి ।
శుద్ధాచమనీయం  సమర్పయామి ॥
పూగీఫలసమాయుక్తం నాగవల్లీదళైర్యుతమ్   ।
కర్పూరచూర్ణసంయుక్తం  తామ్బూలం ప్రతిగృహ్యతామ్  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః తామ్బూలం సమర్పయామి ॥
మన్త్రః -సోమో వా ఏతస్య రాజ్యమాదత్తే । యోరాజా సన్రాజ్యో  వా సోమేన యజతే ।
దేవసువామేతాని హవీఁషి భవన్తి । ఏతావన్తో వై దేవానాఁ సవాః । త ఏవాస్మై
సవాన్ ప్రయచ్ఛన్తి  । త ఏనం పునస్సువన్తే రాజ్యాయ । దేవసూరాజా భవతి ॥
దేవసేనాపతే స్కన్ద సంసారధ్వాన్తభాస్కర ।
నీరాజనమిదం దేవ గృహ్యతాం సురసత్తమ ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః నీరాజనం సమర్పయామి ॥
మన్త్రః  -యోఽపాం పుష్పం వేద । పుష్పవాన్ ప్రజావాన్  పశుమాన్ భవతి ।
చన్ద్రమా  వా అపాం పుష్పమ్ । పుష్పవాన్ ప్రజావాన్  పశుమాన్ భవతి ॥
పుష్పాఞ్జలిం  ప్రదాస్యామి  భక్తాభీష్టప్రదాయక   ।
గృహాణ వల్లీరమణ  సుప్రీతేనాన్తరాత్మనా  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః మన్త్రపుష్పం  సమర్పయామి ॥
యాని కాని చ పాపాని జన్మాన్తరకృతాని చ ।
తాని తాని వినశ్యన్తి ప్రదక్షిణ  పదే పదే ॥
షడాననం కుఙ్కుమరక్తవర్ణం  ద్విషడ్భుజం బాలకమమ్బికాసుతమ్ ।
రుద్రస్య  సూనుం సురసైన్యనాథం  గుహం సదాహం శరణం ప్రపద్యే  ॥
ఉమాకోమళహస్తాబ్జ సమ్భావితలలాటకమ్ ।
హిరణ్యకుణ్డలం  వన్దే కుమారం పుష్కరస్రజమ్  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః
ప్రదక్షిణ  నమస్కారాన్ సమర్పయామి ॥
ఛత్రం  సమర్పయామి । చామరం సమర్పయామి । దర్పణం దర్శయామి ।
గీతం శ్రావయామి  । నృత్యం కారయామి । ఆన్దోళికామారోపయామి  ।
అశ్వమారోపయామి ।

గజమారోపయామి । సమస్తరాజోపచార దేవోప చారాన్ సమర్పయామి ॥
అర్ఘ్యదానవిధిః - సఙ్కల్పః-అద్యపూర్వోక్తైవం  గుణవిశేషణ
విశిష్టాయామస్యాం .....శుభతిథౌ శ్రీవల్లీదేవసేనాసమేత 
శ్రీసుబ్రహ్మణ్యేశ్వర   ప్రీత్యర్థం   మయా ఆచరితస్య సుబ్రహ్మణ్యపూజనస్య
సమ్పూర్ణఫలావాప్త్యర్థం   అర్ఘ్యప్రదానం   కరిష్యే । పాత్రస్థ
శర్కరామిశ్రిత  క్షీరోదకైః  సాక్షతాఞ్జలిరర్ఘ్యం   దద్యాత్ ॥
శ్రీగమద్వల్లీసమాయుక్త   దేవసేనామనోహర ।
కరుణారససమ్పూర్ణ ప్రసన్నార్ఘ్యం   ప్రగృహ్యతామ్  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః
ఇదమర్ఘ్యంమ్ , ఇదమర్ఘ్యంమ్ , ఇదమర్ఘ్యంమ్  ॥
కార్తికేయ మహాబాహో కామితార్థప్రదాయక   ।
భక్తపాలన దేవేశ ప్రసన్నార్ఘ్యం   ప్రగృహ్యతామ్  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః
ఇదమర్ఘ్యంమ్ , ఇదమర్ఘ్యంమ్ , ఇదమర్ఘ్యంమ్  ॥
పరబ్రహ్మ  సదానన్ద పాపారణ్యదవానల ।
సుబ్రహ్మణ్య  సుఖానన్ద ప్రసన్నార్ఘ్యం   ప్రగృహ్యతామ్  ॥
శ్రీవల్లీదేవసేనాసమేతం   శ్రీసుబ్రహ్మణ్యేశ్వరాయ   నమః
ఇదమర్ఘ్యంమ్ , ఇదమర్ఘ్యంమ్ , ఇదమర్ఘ్యంమ్  ॥
నీలకణ్ఠ మహాభాగ సుబ్రహ్మణ్యస్య  వాహన ।
ఇదమర్ఘ్యం  ప్రదాస్యామి  సుప్రీతో  భవ సర్వదా ॥
మయూరాయ నమః ఇదమర్ఘ్యంమ్ , ఇదమర్ఘ్యంమ్ , ఇదమర్ఘ్యంమ్  ॥
అనేనార్ఘ్యప్రదానేన   సుబ్రహ్మణ్యస్సుప్రీతస్సుప్రసన్నో    వరదో భవతు ।
పుత్రం  దేహి యశో దేహి సమ్పదం దేహి శాశ్వతీమ్ ।
త్వయి భక్తిఞ్చ మే దేహి పరత్ర చ పరాం గతిమ్ ॥
ఆదిత్యవిష్ణువిఘ్నేశరుద్రబ్రహ్మమరుద్గణాః     ।
లోకపాలాస్సర్వదేవాశ్చరాచరమిదం జగత్ ।
సర్వం త్వమేవ బ్రహ్మైవమజమక్షరమద్వయమ్   ।
అప్రమేయం  మహాశాన్తమచలం నిర్వికారకమ్ ।

సుబ్రహ్మణ్యారాధనమ్

నిరాలమ్బం నిరాభాసం సత్తామాత్రస్వరూపకమ్  ।
ఏవం త్వాం మేఘయా బుద్ధ్యా  సదా పశ్యన్తి సూరయః ॥
న పశ్యన్తి  సదామూఢాః సదా దుర్గతిహేతుతః  ।
విష్ణ్వాదీని  స్వరూపాణి లీలాలోకవిడమ్బనమ్ ।
కర్తుముద్యమ్య రూపాణి వివిధాని భవన్తి చ ।
తత్తదుక్తాః కథాస్సమ్యఙ్ నిత్యసద్గ్త్యవాప్తయే  ।
భక్త్యా శ్రుత్వా  పఠిత్వా చ దృష్ట్వా  సమ్పూజ్య భక్తితః ।
సర్వాన్కామానవాప్నోతి భవదారాధనాత్ఖలు  ।
మమ పూజాం సమ్ప్రగృహ్య సుప్రసన్నో  భవానఘ ॥
చపలం మన్మథవశమమర్యాదమసూయకమ్ ।
వఞ్చకం దుఃఖజనకం పాపిష్ఠం  పాహి మాం ప్రభో  ॥
ఇతి ప్రార్థయేత్   ॥
ఇతి సుబ్రహ్మణ్యారాధనం  సమ్పూర్ణమ్  ।

